
Utoqqaat pillugit isumalioqatigiissitamik utoqqarnut suliassaqarfimmi suliaqartunik 

peqataaffigineqartumik pilersitsinissamik Naalakkersuisut peqquneqarnissaannik 

Inatsisartut aalajangiiffigisassaattut siunnersuut. Naalakkersuisut utoqqaat pillugit 

isumalioqatigiissitap kaammattuutai tunngavigalugit utoqqaat pillugit inatsisissatut 

siunnersuummik UKA2024-mi saqqummiussissapput. 

Inatsisartunut ilaasortamit Mariane Paviasenimit, Inuit Ataqatigiit, saqqummiunneqartoq 

 

pillugu 

 

Ilaqutariinnermut Peqqissutsimullu Ataatsimiititaliap 

 

Siunnersuutip aappassaaneerneqarneranut 

 

ISUMALIUTISSIISSUTAA 

 

Ataatsimiititaliaq suliarinninnermini uku ilaasortarai: 

 

Inatsisartunut ilaasortaq Mala Høy Kúko, Siumut, siulittaasoq 

Inatsisartunut ilaasortaq Anna Wangenheim, Demokraatit, siulittaasup tulia 

Inatsisartunut ilaasortaq Hans Peter Poulsen, Siumut 

Inatsisartunut ilaasortaq Mikivuk Thomassen, Inuit Ataqatigiit 

Inatsisartunut ilaasortaq Eqaluk Høegh, Inuit Ataqatigiit 

Inatsisartunut ilaasortaq Dines Mikaelsen, Siumut 

Inatsisartunut ilaasortaq Emanuel Nûko, Naleraq 

 

 

UKA2022-imi ulloq 15. november 2022-imi siullermeerinerup kingorna siunnersuut 

ataatsimiititaliap misissorpaa. 

 

 

Siunnersuutip imarisaa siunertaalu 

Utoqqaat pillugit ataatsimut inatsisiliuunneqarnissaannik suliaqartussamik 

isumalioqatigiissitamik pilersitsisoqarnissaa siunnersuuteqartup siunnersuuteqarnermigut 

kissaatigaa. Utoqqaat pitsaanerusumik sullinneqartarnissaat aammalu utoqqaat tarnimikkut 

timimikkullu atugaannut tunngatillugu ikiorserneqarnissaminnut pisinnaatitaaffii pillugit 

inatsisit paasiuminarnerulernissaat siunnersuuteqartumit kissaatigineqarpoq. 

Siunnersuutip Inatsisartunit siullermeerneqarnera 

Siullermeerinninnermi utoqqaat atugaasa pitsanngorsarneqarnissaat tapersersorluarneqarpoq 

aammalu Naalakkersuisut allannguutissatut siunnersuutigisaat ima oqaasertaqartoq 

tapersersorneqarluni:  

 

” Naalakkersuisut pisussaaffilerneqarput utoqqarnut inatsisissamut siunnersuummik UPA2024-

imi saqqummiusseqqullugit”. 

 

Siunnersuutip aningaasatigut kingunerisassai 

Inatsisartut suleriaasianni § 33, imm. 1-imi allassimavoq aalajangiiffigisassatut siunnersuutip 

piviusunngortinneqarnissaanut aningaasaqarnikkut allaffissornikkullu kingunerisassat 

siunnersuummi tunngavilersuutitut allaaserineqassasut.  

Siunnersuummik suliaqarnissaq 1 mio. kr.-inik aningaasartuutaanissaa siunnersuuteqartup 

missingersorpaa. Tamatumunnga ataatsimiititaliaq oqaaseqaatissaqanngilaq. 

 

Ataatsimiititaliap siunnersuummik suliarinninnera   

Naalakkersuisut allannguutissatut siunnersuutaat allannguinnissamut piumasaqaammut 

naapertuuttuusoq ataatsimiititaliamit nalilerneqarpoq, tassani allannguutissatut siunnersuut 

utoqqaat pillugit inatsisissamik UPA2024-imi saqqummiussisoqarnissaanik kinguneqassalluni. 

Taamaattoq suliami utoqqarnut tunngasutigut soqutigisaqaqatigiit assigiinngitsut suli 

peqataatinneqarnissaat ataatsimiititaliamit naatsorsuutigineqarpoq, suliap 

aallartinneqareersimanera naammagisimaarlugu ataatsimiititaliamit maluginiarneqarpoq. 

 

Ataatsimiititaliap inassuteqaatai  

• Ataatsimiititaliap isumaqatigiittup Naalakkersuisut allannguutissatut siunnersuutaat 

akuerineqarnissaa inassutigaat 

Taamatut oqaaseqarluni isumaliutissiissummilu allassimasutut paasinnilluni matumuuna 

siunnersuut ataatsimiititaliap aappassaaniigassanngortippaa. 

 

 

 

 

 

 

 

 

 

Mala Høy Kúko 

Siulittaasoq 

 

 

 

 

 

 

 

 

Anna Wangenheim 

Siulittaasup tullia 

 

 

Mikivsuk Thomassen 

 

 

   

 

 

 

 

 

Eqaluk Høegh 

 

 

 

 

 

Dines Mikaelsen 

 

 

 

 

Hans Peter Poulsen 

 

 

 Emanuel Nûko 

 

 
 

 
 
 
 
 
 
 
 
 
 
 
 
 
 
 
 


